
				এই পাতাটির মুদ্রণ সংশোধন করা প্রয়োজন। 
স্বর্ণলতা : ৫৮
এখানে দু-জন ব্ৰহ্মজ্ঞানী এসেছিল ?”
বিধ কহিলেন, "কেন, সে কথায় তোমার কাজ কি ?" নীল। যদি এসে থাকে, তবে ঐ রাস্তায় যে কথাটা বলেছিলাম, তার মীমাংসা ক’রে যেতাম ।
মদী কহিল, "না বাপ, ব্ৰহ্মজ্ঞানী-ট্যানি কেউ এখানে আসে নি "নীলকমল মদীর কথা শুনিয়া কিঞ্চিৎ ক্ষম হইল । তার মনে বিশ্বাস ছিল যে, দোকানে আসিয়া পখবরাত্রের ব্রাহ্মন্বয়ের সহিত দেখা হইবেক ।
অতঃপর উভয়েই সেই দোকানে স্নানাহার করিলেন । এবং পথশ্রান্তিতে অত্যন্ত কাতর থাকায় সে রাত্রিও সেই স্থানে যাপন করিলেন।
সপ্তদশ পরিচ্ছেদ
সহরের সুখ
পরদিবস প্রাতে আবার উভয়েই চলিতে আরম্ভ করিলেন । তাঁহারা যতই কলিকাতার সন্নিহিত হইতে লাগিলেন, নীলকমলের ততই আহলাদ হইতে লাগিল। কিন্ত কলিকাতা কেমন স্থান, নীলকমল তাহার কিছুই জানে না ; এ জন্য বিধকে জিজ্ঞাসা করিল, “হাঁ দাদাঠাকুর, কলিকাতা কেমন জায়গা ?”
বিধ । কেমন জায়গা জিজ্ঞাসা কলে এখন আমি কি বলবো ? কত বড় তাই জিজ্ঞাসা করছো, না কেমন জল হাওয়া, এর আমি কোনটার জবাব দেবো ?
নীল ! আমি সব জিজ্ঞাসা করছি। কলিকাতায় কি আমাদের দেশের মত प्रान्नेि ?
বিধ হাসিয়া উত্তর করলেন, “আমাদের দেশের মতন, না কি আর এক রকম মাটি "
নীল । আচ্ছা, কলিকাতা যে বড় সহর বলে—তা সহরটা কি আমাকে বল দেখি ।
বিধ । সহর এই যে, মস্ত বাজার, অসংখ্য দোকান, অসংখ্য লোকজন। নীল । আচ্ছা, আমাদের হাটে যত লোক হয়, তত লোক ? বিধ । কোথায় তোমাদের হাট ? কলিকাতায় যত লোক, এত লোক এ দেশে আর কোন জায়গায়ই নাই ।
নীল । আচ্ছা, সেখানে ক-দিন অন্তর হাট হয় ? বিধ। হাট কি ? সেখানে কি হাট আছে ? রোজই যে জিনিস ইচ্ছা হয়, তাই কিনতে পাওয়া যায়। কত শত দোকান আছে ! রোজ কত শত জায়গায় বাজার বসে ।
নীল । আচ্ছা, রোজ বাজার বসে, আর এত দোকান আছে, রোজ খন্দের হয় কোথা থেকে ? আমাদের হাট ত মস্ত হাট, কিন্তু তা ত রোজ হয় না । আর এক

